
“HUR VATANIM MENING- ŎZBEKISTONIM” 

 

 Isroilova Dilsora Maqsud qizi  

Buxoro viloyati G'ijduvon tumani  

32-DMTT tarbiyachisi  

 

Annotatsiya: Ushbu maqola mustaqil Ŏzbekistonimizning 33 yilligiga 

bağishlanadi. 

Kalit sŏzlar: oila, mahalla, Vatan, ona yurt,diyor, lashkarboshi, sarkarda, 

musofir. 

 

    Vatan… Bu sŏzni eshitiboq qalbimiz jumbushga keladi, yuragimizda ajib hislar 

tuğyon uradi. 

    Vatan- bizning taqdirimiz, baxtimiz, erkimiz, ğururumizdir. Uning har bir 

qarich yeri oltinga teng. Unda ŏsadigan har bir giyoh esa dur-u marjondir .Oila va 

mahalla esa kichik bir Vatandir.Oila qadri har yerda bilinadi, ayniqsa undan ozgina 

uzoqlashganda.Kindik qonimiz tomgan gŏsha har birimiz uchun qadrlidir. 

   Dunyoda yurtlar kŏp, zaminlar kŏp. Ammo, biz uchun eng aziz, yagona diyor 

bu- Ŏzbekiston. Musofirda yurgan inson uchun ŏz yurtining tuproği , havosi, odamlari 

ayniqsa noz-ne’matlari juda soğinchlidir. 

   Vatan- bu insonning tuğilib  ŏsgan yeri,uning gŏdaklik choğidanoq mehr 

qŏygan ŏchoği , mahallasi va qishloğidir. 

  “Vatan” -sŏzi arab tilida tuğilib ŏsgan joy, ona yurt ma’nosini anglatadi. Vatanga 

muhabbat-yuksak insoniy fazilat.Bu borada “Vatanni sevmoq -iymondandir” 

hikmatini yodga olish kifoya. 

   Vatanga bŏlgan muhabbat joy, makon, vaqt tanlamaydi.Vatan muzliklarda, 

sahrolarda, daryolarda, chŏl-u biyobonlarda bŏlishi mumkin.Bu tuyğu inson dunyoga 

kelishi bilan vujudga keladi, inson vafot etishi bilan poyoniga yetadi. Vatanga mehr 

esa ona suti bilan qalbimizga singadi. 

Donishmandlardan biri aytganidek “Vatan bir boğdir,  Vatanning sodiq 

farzandlari bu boğni yurak qoni ila suğormaklari lozim”... 

Ŏzini shu yurt farzandi deb hisoblovchi  har bir farzand yurak qoni ila Vatan 

boğini yashnatish,uni sha’nini uluğlash ,kŏklarga kŏtarish uchun xizmat qilmoği 

darkor. 

   Vatanimiz qanchadan-qancha bosqinchilar tomonidan istilo qilinmadi deysiz? 

Lekin, har bir zamonda ham ŏz Vatanini sevuvchi, uning uchun jon fido qiluvchi 

mard, buyuk sarkardalar, lashkarboshilar, yŏlboshchilar topilgan. Yurti uchun jon fido 

qilgan sodiq farzandlar nomlari tarix zarvaraqlariga oltin harflar bilan bitilgan. 

   Vatan - ota yurt, ajdodlaring kŏmilgan qabriston, pastakkina tomli uy 

ekan…Ota-onang, ŏzingning izlaring qolgan kŏchalar, birinchi bor qorni kŏrgan, 

ŏynoqi qorga hayratlanib termulgan joying ekan Vatan. 

 Vatan-birinchi bor bahorni tanigan, ilk bor varrak uchirgan,birinchi 

muallimingni, birinchi muhabbatingni tanigan makon ekan -Vatan. 

   Vatan- bu sen yotgan beshiging , beshiging tebranganda ğichirlagan kuyi ekan 

Vatan. 

Shunday ekan uni qanday sevmaslik mumkin? 

 Maftunkor lahzalar qaysi yurtda bor, 

 Qaysi bir ŏlkada qishda yoğmas qor. 

 Dŏstim, qancha yurtlar ozodlikka zor. 

 Hur Vatanim mening -Ŏzbekistonim. 

         Ŏğloni- Alpomish, qizlari -Barchin. 

         Zulfiyasi elga nom taratdi chin. 

         She’rlarin ŏqisam keladi avjim, 

         Hur Vatanim mening -Ŏzbekistonim. 

Mustaqil yurtim bor, bu mening baxtim, 

Paxta, buğdoy, doni sharafim taxtim. 

Bundan ortiq baxtni qaydan topardim? 

Hur Vatanim mening -Ŏzbekistonim. 

          Kunlari charoğon ,tunlari oydin, 

          Shildirab oqadi suvlari soydin. 

          Mehmonlar bahramand lazzatli choydin, 

          Hur Vatanim mening -Ŏzbekistonim. 

Dunyo maftun bŏlgan boğ-bŏstonim bor, 

Har bir qadamimda gulistonim bor. 

Minglab sayyohlari ta’rifiga boy, 

Hur Vatan ochaver yanada chiroy! 

 

Foydalanilgan adabiyotlar: 

”Ozod yurt qiziman” she’riy tŏplam Isroilova Dilsora  

“BUXORO” nashriyoti 2013 

